
CUOTAS ANO 2024  

 

Establécense as seguintes cuotas:  

Socio normal : 40 ú 

Socio familiar :  

1Ü Socio: 40 ú 

Resto dos socios familiares:  

5 ú cada un. 

 

6 n¼meros/ano 35 ú 

Por Rafael Estévez 

 

Os lepidópteros son insectos de metamorfose completa, dispoñen de catro ás membrano-

sas, tanto estas como os seus corpos e apéndices (sobre todo as súas ás) están recubertas 

de escamas superpostas. As súas pezas bucais, fóra dalgúns grupos, foron modificadas 

por unha trompa (espiritrompa) que enrola en repouso baixo a súa cabeza. As larvas 

(eirugas) en cambio 

presentan unhas pezas 

bucais en forma de 

mandíbulas que lle son 

indispensables á hora 

de alimentarse. 

 A vida das bolbore-

tas pasa por catro fases 

ben diferenciadas: ovo 

Fig. 1. Ovo de  

Charaxes jasius. 

(Fig.1),  eiruga 

(Fig. 2), cris§lida 

(Fig.3) e adulto 

ou imago. 

 Os ovos xe-

ralmente son 

depositados en 

grupo ou illados 

sobre as plantas 

nutricias, ou nas 

súas proximida-

des; con todo, outras especies déixanos caer ao voo en lugares elixidos ao azar polas 

femias. En zonas extremadamente frías as femias de certas especies maduran os ovos no 

interior dos seus abdomes, co fin de acurtar 

o ciclo vital, posto que o período cálido esti-

val é moi breve.  Este fenómeno inusual 

denomínase viviparidade, é dicir, que o em-

brión se desenvolve dentro do ventre da 

femia, por iso estas paren eiruguiñas no can-

to de ovos. 

 Trala eclosión, a primeira acción da eiru-

ga é inxerir a casca do seu ovo, xa que ao 

parecer esta é rica en proteínas; posterior-

mente, dedícanse integramente a alimentar-

se, ben en grupo (gregarismo) ou ben de 

forma illada. Durante o seu crecemento de-

bería mudar catro veces co fin de adaptar a 

súa pel ao incremento do seu tamaño  

 As eirugas presentan unha infinidade de 

cores e formas cuxo fin non é outro que o de 

defenderse dos seus numerosos inimigos. 

Fig. 2. Eiruga de 

Charaxes jasius 

comendo a casca. 

Fig. 3. Crisálida de Melitaea trivia. 

Poden ser polífagas, é dicir, que se alimentan 

de varias plantas diferentes ou ben, monófagas, 

exclusivas dunha soa planta ou ao sumo de 

plantas dun mesmo xénero. 

 O estadio de crisálida ou pupa pode variar. 

Pode ser moi curto, cando se trata de especies 

que teñen dúas ou máis xeracións anuais, ou 

ben durar varios anos, se as condicións ambien-

tais non son as apropiadas para emerxer. Den-

tro da envoltura pupal (crisálida) xérase a me-

tamorfose máis importante, é dicir, a transfor-

mación de eiruga a bolboreta adulta ou imago. 

 No momento da saída ao exterior, a bolbo-

reta ten as súas ás encartadas e húmidas que 

rapidamente as expande para secalas e así po-

der voar. 

 A gran maioría dos lepidópteros son seden-

tarios, polo que residen nas proximidades do 

lugar do seu nacemento; outras, pola contra, 

poden efectuar longas viaxes que en casos con-

cretos traduciranse en migracións. 

 As bolboretas aliméntanse de néctar das flores, aínda que tamén poden absorber a 

humidade do chan; neste caso, é habitual observar grandes reunións de bolboretas en 

lugares húmidos 

chamados bebe-

doiros (Fig.5).  

 A vida como 

adulto é en certa 

maneira algo efé-

mera, aínda que 

esta brevidade 

depende de cada 

especie e varía 

Fig. 5. Bebedoiro 

Fig. 4. Eiruga 


